
首皋示九邊妻子家丁皆䡃没其貲

八月詔建景王府于湖廣德安府○科臣凌汝志劾啟懋

奎竄子繼詔名于兵籍冒者功官千户通政使唐國相以

子熙敬爲鸞家丁冒功受百户各廷杖編籍其子行廵按

收訊

十月御史王宗茂劾嵩負國大罪八倂選郎萬寀附權納

賄謫縣丞○以本兵趙錦阿附仇鸞謫戍邊起翁萬達爲

兵部尙書

十一月　帝思楊繼盛馬市䟽皆驗乃自典史遷知縣俄

遷南户部主事三日遷刑部員外尋改武選司○御史喻

時言諸臣條對不爲不多討虜擒胡不爲不盡而不見其

有功者皆由大臣嚴嵩以隱忍鄙懦爲熟計以依阿柔倿

爲盡節欺　陛下計國是以致大患日甚一日辟之子視

父母之困踣而莫爲之出力人視天地之彗孛而不爲之

動心也伏乞嚴示手敕責成面論實采而行之其有未然

許科道官指奏紏舉庶下不惑而議定上不勞而功成矣

癸丑〈嘉靖三十二年〉

正用兵部員外楊繼盛疏嚴嵩顓政誤國十罪畧曰　太

祖革中書不設丞相而嵩偃然丞相自居是壞祖制也權

者人主馭世之具而嵩以擬旨竊弄威福是奸人權也見

--

皇上行政之善卽令子世蕃傳言千人歸功于已是掩擬

美也嵩之擬旨皆子世蕃代票致機密漏泄是縱奸子也

令孫嚴效忠妄冒奏捷要爵是竊軍功也逆鸞以貪虐論

革嵩受三千金威迫兵部薦爲大將是黨悖逆也胡虜深

人嵩戒汝夔勿戰及　皇上逮冶汝夔猶許密䟽奏保是

誤軍機也郎中徐學詩以劾嵩奪官矣考察而及其兄應

豐科臣厲汝進以劾嵩降典史矣大計而復行削籍是擅

黜陵也吏兵選除以陟賄爲低昂故將官多朘削而士卒

矢所有司多貪酷而百姓流離是央人心也謟諛欺君貪

汚率下習俗漸成牢不可破是壞風俗也然此十罪者有

五奸以濟之厚賄　皇上左右凡　聖意所在皆得預知

而逢迎是　皇上之左右皆嵩賊之閒諜奸一以趙文華

爲通政疏至必先上副封御史王宗茂劾嵩一䟽文華留

之五日方上是　皇上之納言皆嵩賊之鷹犬奸二懼䅠

騎緝訪卽與廠衛結姻是　皇上之爪牙皆賊嵩之瓜葛

奸三畏臺諫有言凡進士初選非出其門者不得爲巾行

推官知縣非通賄者不得與徵取是　皇上之耳目皆賊

嵩之奴僕奸四慮部臣徐學詩等不能無言乃羅其有材

望者結納之鯁介者斥逐之是　皇上之臣工皆賊嵩之

心腹奸五願　陛下察其奸治其罪或召見　二王使之

